Фермер хўжалиги раҳбари: 
           Ўзбекистон Республикасининг “Меҳнатни муҳофаза қилиш тўғрисида” ги Қонунинг 13-моддасига мувофиқ корхоналарда меҳнатнинг соғлом ва хавфсиз шароитларини таъминлаш, ишлаб чиқаришнинг хавфли ва зарарли омиллари устидан назорат ўрнатилишини ташкил этиш ва назоратнинг натижалари тўғрисида меҳнат жамоаларини ўз вақтида хабардор қилиш маъмурият зиммасига юкланади.


Меҳнат тўғрисидаги қонун ҳужжатларига ва меҳнатни муҳофаза қилишга доир қоидаларга риоя этилишини текшириш ва назорат қилишни:

· шунга махсус вакил қилинган давлат органлари ва уларнинг инспекциялари;

· касаба уюшмалари ташкилотлари ва уларнинг меҳнатни муҳофаза қилиш бўйича мутахассислари амалга оширади.

Меҳнатни муҳофаза қилишга доир қонун ва бошқа меъёрий ҳужжатларни бузишда айбдор бўлган фермер хўжалигининг мансабдор шахслари Ўзбекистон Республикасининг қонун ҳужжатларида белгиланган тартибда:


- интизомий;


- маъмурий;


- ёки жиноий жавобгарликка тортилади.


Ўзб.Республикасининг “Меҳнатни муҳофаза қилиш тўғрисида”ги Қонунининг 14 моддасига кўра, ходимлар сони 50 нафар ва ундан кўп бўлган корхона ва ташкилолтларда, шу жумладан фермер хўжаликларида махсус тайёргарлика эга бўлган шахслардан меҳнатни муҳофаза қилиш хизматлари ташкил этилади.


Ходимлар сони 50 нафардан кам бўлган фермер хўжаликларида меҳнатни муҳофаза қилиш хизмати вазифаларини бажариш мажбурияти хўжалик раҳбарларидан бирининг зиммасига юкланади.


- барча бажарилаётган ишлар турлари бўйича хавфсизлик техникаси қоидаларини билиши ва фермер хўжалиги ишчиларидан бу қоидаларга риоя қилишни талаб қилиши;


- иш жойида хавфсизлик техникаси бўйича йўл-йўриқлар бериши;


- маст ҳолатдаги ҳамда тегишли турдаги қишлоқ хўжалик машиналарини бошқариш ҳуқуқига эга бўлмаган ва хавфсизлик техникаси қоидалари билан таништирилмаган шахсларнинг қишлоқ хўжалик машиналарида ишлашига йўл қўймаслиги;


- техника ва ускуналарнинг соз ҳолатда бўлишини назорат қилиши;


- қишлоқ хўжалигида банд бўлган хотин-қизларнинг меҳнатини муҳофаза қилиш тўғрисида қонун ҳужжатларига қатъий риоя этилишини назорат қилиши;


15 дан 18 ёшгача бўлган ўсмирларнинг меҳнатидан фойдаланиш қоидаларига риоя қилинишини назоратга олиши;


- заруратга қараб, ҳар бир иш жойини меҳнат муҳофазаси ва техника хавфсизлиги бўйича тегишли йўриқномалар, плакатлар, огоҳлантирувчи ёзувлар билан таъминлаши;


- ходимларнинг белгиланган меъёрлар бўйича махсус кийим-бош, махсус пойафзал ва бошқа шахсий ҳимоя воситалари билан бепул таъминлаши, уларни сақлаш, ювиш ва таъмирлаш ишларини ташкил этиши;


- бахтсиз ҳодсаларни текширишда қатнашиши, Н-1 шаклидаги далолатномаларни расмийлаштириши ва шикастланиш юзага келиш сабабларини бартараф этиш чораларини кўриши;


- бахтсиз ҳодисаларда биринчи ёрдам кўрсатиш усулларини билиши ва уларга фермер хўжалиги аъзоларини ўргатиши шарт.

2. 
Қишлоқ хўжалик ишларида ёшлар меҳнатининг хавфсизлиги:


Болаларнинг меҳнатидан фойдаланиш болаларга қонун ҳужжатларида белгиланган ва катталар меҳнатига қўйиладиган талаблардан фарқ қиладиган бир қатор кафолатлар ва ҳуқуқлар тақдим этилишини талаб қилади.


Ўн олти ёшдан бошлаб ишга қабул қилишга рухсат этилади.


Ўн беш ёшдан бошлаб ўсмирларни ишга қабул қилиш учун албатта бола ота-онасидан бирининг ёзма розилиги олиниши керак.


Фермер хўжалигига ишга қабул қилишдан олдин ишчилар, механизаторлар тиббий кўрикдан ўтишлари шарт.


16-18 ёшли ўсмирлар кўтариши ва ташиши мумкин бўлган оғир юк меъёрларининг чегараси белгиланган (қизлар учун 7 кг., йигитлар учун 13 кг.)

Шуни унутмаслик лозимки, қишлоқ хўжалигидаги ветеринария санитари, йилқичи (отбоқар) касбларига ҳамда ипак қурти уруғи заводларида, иссиқхоналар ичидаги ишларда, пахтани қўлда суғоришда, қишлоқ хўжалиги экинларига агрокимёвий хизмат кўрсатиш ишларида, ишлаб чиқариш бинолари фарроши, омборчи касбларига ҳамда пестицидларни сақлаш ва улар билан таъминлаш омборлари ва базаларидаги ишларга вояга етмаганларни қабул қилиш таъқиқланади.

 
Тракторни бошқаришга касб-ҳунар билим юртларини тугатган ёки хўжаликларда индивидуал тартибда ўқувни тугатиб, механизатор мутахассислигини эгаллаган ва таркторни ҳамда бошқа қишлоқ хўжалик машиналарини бошқариш ҳуқуқини берувчи гувоҳнома олган шахсларгагина рухсат этилади.


Ишларни бошлашдан олдин тракторчи қуйидагиларни текширади:


-тракторнинг барча қисмлари созлигини;


-рул бошқарилиши ҳолатиини;


-муфталарнинг ишлашини;


-ёнилғи бакларини;


-прицеп ёки осма мосламанинг бутлигини;


-қайд қилувчи кузгунинг мавжудлигини;


-икки ёқламали сигнал мосламасини.


Қуйидаги ҳолларда тракторда ишлаш ман қилинади:

· ёнилғи баки созланмаган бўлса;

· ёнилғи ўтказиш трубкаси бузуқ бўлса;

· карбюратор камерасидан мой томчилаб турган бўлса;

· ғилдиракли тракторларнинг ғилдираклари устида қанотлари бўлмаса, ўрмаловчи тракторларда-тасма занжирлари устида қалқонлари бўлмаса, ишлаш ман қилинади.

Тракторларга ёнилғи қўйиш ёпиқ ҳолатда колонкадан ёки шланга учида мосламаси бор ёнилғи қўйиш агрегатида амалга ошириш лозим.

Ёнилғи бакига ёнилғи мис сеткали воронка орқали қуйилади, бунда мис сетка учқун тушса ёнғиндан ҳимоя қилади.


Тракторни прицепли машинага улаш, у тўлиқ тўхтаганда амалга оширилади.


Трактор ҳаракатланаётганда унинг қанотида, ғилдираклари ёнида ва прицеп мосламаси ёнида туриш ман қилинади.


Трактор ва тиркалаётган машина орасида тиркаш вақтида одамлар бўлмаслиги лозим.


Тракторлар қатор бўлиб кетаётганларида уларнинг оралиғидаги масофа 30-40 метрдан кам бўлмаслиги лозим.

Ғалла ўрим-йиғимидаги хавфсизлик ишлари


Комбайнларда ишлашга машинадан фойдаланиш бўйича махсус тайёргарлик, техника хавфсизлиги йўриқномасидан ўтган ва механик-ҳайдовчи гувоҳномасига эга бўлган шахслар қўйилади.


Комбайнчи махсус кийим-бошда ишлаши, шахсий ҳимоя воситалари (чангга қарши костюм ёки комбинезон, ҳимоя кузойнаги, қулни ҳимоялаш воситаси) билан таъминланган бўлиши керак.


Спиртли ичимликдан, ҳатто енгил маст ҳолатида бўлинса ҳам комбайнни бошқариш таъқиқланади.


Комбайн ишлаётган вақтда бегоналарнинг бўлиши мумкин эмас.


Момақалдироқ пайтида комбайнда ишлаш тухтатилади.


Комбайн двигателини ёқишни фақат комбайнчи амалга оширади.


Комбайн жойидан қузғалишдан олодин у ҳеч кимга хавф солмаётганини текшириш, шундан сўнг сигнал чалиб ҳаракатни бошлаш мумкин.


Иш вақтида комбайн бошқарувини, мазкур комбайнга бириктирилмаган шахсларга бериш таъқиқланади.


Комбайн ҳаракатланаётган пайтда уни бошқарувсиз қолдириш таъқиқланади.


Ишлаб турган комбайнда одамларнинг бўлиши таъқиқланади.


Комбайн ишлаётган пайтда қуйидаги ҳолатда туриш таъқиқланади:


-кесувчи аппарат олдида ёки йиғиштирувчининг олдида туриш;


-копнителнинг орқа клапани атрофида туриш;


-тўсилмаган, айланаётган вал, шкив, юлдузча, занжирли ва ременли узаткичлар яқинида туриш.


Шунингдек, ғаллани тукиш вақтида комбайн бункерига кириш ва ғаллани туширувчи шнекка оёғи, қули ёки металл нарсалар билан итариб тушириш таъқиқланади. Бу ишлар махсус ёғоч белкуракдан фойдаланилади.


Комбайнларнинг тўрар жойларини аҳоли яшаш бинолари, ғалла майдонларидан камида 80-100 метр узоқликда жойлаштириш лозим.


Кечаси комбайнларни бир-биридан камида 10 метр узоқ масофага қўйиш керак.

Комбайнда қуйидаги ёнғинга қарши жиҳозлар бўлиши керак:

-огнетушитель – 2 дона

-белкурак

-қумли яшик

-кўчма электролампа

-электорфонар ёки хавфсиз шахтёрлар лампаси

-2Х2 улчамдаги кигиз, брезент, қоп-қанор

-ишлатиладиган материалларни йиғиш ва сақлаш учун қопқоқли метал яшик.  Хизмат кўрсатувчи ходимларга қуйидагилар таъқиқланади:


-ғаллани машинага юклашда автомашина бортига ўтириш;


-туширувчи шнек остида туриш;


-машина кузовидан комбайнга ўтиш ва орқага қайтиш;


- машина бир комбайндан бошқа комбайнга ҳаракат қилаётганда кузовда туриш;


-ғалла юкланган машиналарнинг кузовларида одамларни ташиш.


Механизациялаштирилган ишларни бажарилишида Фермер хўжалигининг раҳбари:

- трактор кабинасида ва ишларни бажариш майдонида бегона шахслар бўлишини таъқиқлаши (жароҳат олиши мумкин);


- ишни бир гуруҳ машиналар бажаришида ишловчи ходимлар ичидан гуруҳ раҳбарини тайинлаши;


- туман электр тармоқлари корхонасининг рухсатномасини олмасдан электр узатма тармоқлари остида ишларни бажаришга рухсат бермаслиги шарт (ишчи электр токи уришидан ёки юқори вольтли кучланиш остига тушишидан жароҳати олиши ёки ҳалок бўлишиши мумкин);

Қаттиқ минерал ўғитларни ўтиш жойларига, йўлакларга тахлаш, эшик ва ромларни ёпиб қўйиш, ўғитларни электр симларидан, рубилниклардан камида 1 метр узоқликда жойлаштириш лозим

Қишлоқ хўжалик экинларини сепиш ва экиш.

Қишлоқ хўжалик экинларини экиш ишларида уруғ экгич уланган тракторнинг таракторчи-машинисти гуруҳ раҳбари ҳисобланади.


Экиладиган уруғлар ва сочиладиган ўғитлардан ташқари бегона нарсалар экгич қўтисига тушиб қолмаслигини қатъий назорат қилиш зарур.


Агрегатнинг экгич қутисига уруғ фақат мослама тўхтаб тургандагина тўлдирилади.


Қул жароҳатланиши ёки бошқа бахтсиз ҳодисанинг олдини олиш мақсадида экгич қутиларидаги ғалла ёғочли куракча ёрдамида текисланади.


Дориланган уруғларни ва минерал ўғитларни экгичларга солаётган ишчилар ҳимояловчи кўзойнак, респиратор ва қулқопда ишлаши шарт.


Дориланган уруғлар идишида “Дориланган”, “Заҳарли” каби аниқ ва ўқиб бўладиган ёзувлари бўлиши шарт.
  Фермер хўжалиги раҳбари қуйидагиларни ёдда сақлаш зарур!

Экиш жараёнида экгичнинг транспорт тезлиги 16 км/соатдан юқори бўлмаслиги лозим;


Қайрилишдан олдин экгич ағдарилиб кетмаслиги учун  унинг тезлиги           5 км/соатдан юқори бўлмаслиги керак.


Жароҳатланишнинг олдини олиш мақсадида трактор ва экиш агрегатини техник созлаш бўйича барча ишлар тракторнинг двигатели ўчиқ ҳолатида ҳамда экиш агрегатнинг нейтраль ҳолатида, яъни тўхтаб турган ҳолатида бажарилиши зарур.


Тракторни таъмирлаш пайтида жароҳатланишнинг олдини олиш мақсадида қутилар, тошлар, ғиштлар, машина қисмлари ва бошқа жисмлардан таргак сифатида фойдаланиш қатъиян таъқиқланади.

Минерал ўғитлар ва пестицидлар билан ишлашда меҳнат хавфсизлиги


Қишлоқ хўжалиги ишлаб чиқаришда қулланиладиган кўпчилик минерал ва оҳакли ўғитлар технологик жараёнлар бўзилса ва маълум хавфсизилк талабларига риоя этилмаса заҳарланиш, куйиш ва касбий касалликларни келтириб чиқаради.

Кимёвий моддалар, кўп ҳолларда буғ, газ ва чанг кўринишида инсон организмига нафас олиш, тери ва оғиз орқали киради. Шунингдек, минерал ва оҳакли ўғитларнинг чанги нафас олиш, кузнинг шиллиқ қавати, томоқ, бурун органларига заҳарли таъсир қилади.

Оддий суперфосфат ва бошқа айрим ўғитлар ўзидан фтор аралашмали заҳарлар чиқариб, тишларни емиради, тери ва юқори нафас олиш органларини яллиғлайди. Минерал ўғитлар билан ишланадиган жойларда ўғитларни терига ёки кузга тушганини тезликда ювиб ташлаш учун тоза сув заҳираси ва аптечка бўлиши керак. Аптечкада:

-кислородли ёстиқ, вазелин, аччиқтош, бор, сирка ёки лимон кислотасининг 5 % эритмаси, бинт, пахта, ичимлик содаси, йод настойкаси ва -грелка.

Ҳар бир ишчига бутун иш даври мобайнида индивидуал ҳимоя воситалари: махсус кийим, махсус пойафзал (резина этик), респиратор, противогаз, ҳимоя кузойнаги, резина қулқоплар берилади.

Инсон саломатлиги учун сўндирилган оҳак, сланецли кул, куйдирилган доломит чанги, пушенка, карбидли оҳак ўта хавфли ҳисобланади

